Meddwl am Marc


Marc Pennod 6 adnodau 6-13.   

Iesu’n anfon allan y deuddeg.

Cwestiwn: Beth yw ystyr bod yn ddisgybl? Ai bod yn neis yw bod yn ddisgybl, a phlesio pobl?  Beth mae Iesu’n dweud? 
1. _______y deuddeg disgybl ........ 

2. a’u ________ allan bob yn ddau

3. a rhoi _________ iddyn nhw i fwrw allan ysbrydion drwg

Pam oedd Iesu’n danfon y disgyblion allan bob yn ddau?  Sut mae cwmni’n medru ein helpu?  Pryd oedd y tro diwethaf aethon ni allan i gyhoeddi’r newyddion da a bwrw allan ysbrydion drwg yn enw Iesu? (adn 7)  Ydy’r adnodau hyn yn newid ystyr beth yw bod yn ddisgybl i ni?

Cwestiwn: Pan fo Iesu’n danfon allan ei ddisgyblion ydy e’n dweud wrthyn nhw am ddewis eistedd mewn cadair freichiau neu weithio?  Beth yn union oedd disgrifiad swydd disgybl?

Wrth beidio a mynd â bwyd, ffon, bag teithio nac arian sut oedden nhw’n mynd i fyw? Ydyn ni’n gofyn i Iesu am y pethau hyn gan wybod ei fod yn medru eu rhoi nhw i ni?

Ydy  newyddion da Iesu yn mynd i gael ei dderbyn gan bawb? Beth mae’r adnodau hyn yn dweud – 
“Os bydd _____ croeso i chi yn rhywle, neu os bydd pobl yn ______ gwrando arnoch …… ysgydwch y llwch oddi ar eich traed wrth adael.” (adn 10) 

Fydd pawb ddim yn dewis gwrando ar newyddion da Iesu, felly mae Iesu’n dweud wrthon ni fod yn rhaid i ni fod yn barod i symud ymlaen a pheidio â gwastraffu amser gyda phobl fydd wedi cael cyfle i wrando ar y newyddion da ond yn ei wrthod.

Gallai Iesu fod wedi cadw ei ddisgyblion a’u dysgu am fwy o amser nag y gwnaeth, ond roedd yn rhaid iddo fynd ymlaen gyda gwaith y Deyrnas trwyddyn nhw.  Iesu sy’n rhoi’r awdurdod iddyn nhw weithio, fe sy’n rhoi’r cwmni ar y daith, a fe hefyd sy’n rhoi beth sydd ei eisiau arnyn nhw i fyw. 

· Os ydy Iesu’n addo hyn ar gyfer ei ddisgyblion mae’r un addewid yn wir i ni hefyd .

Cymrodd Iesu risg wrth ddod o glydwch y nef i fyw ar ein daear ni. Gallai fod wedi dewis clywed cân angylion yn hytrach na hongian a diodde ar groesbren. Beth oedd yn ei yrru ymlaen? Beth sy’n ein gyrru ni ymlaen?

Bywyd diogel a saff neu cymryd risg yn enw Iesu?

Gweddi: Arglwydd mae dy eiriau yn ein herio. Helpa ni i fod yn disgyblion i ti ac i ddibynnu arnat ti bob dydd.  Rho’r gallu i ni wybod pryd i ddweud amdanat ti a phryd i symud mlân. Gofynnwn hyn yn dy enw’n unig. Amen.

